ՏԵՂԵԿԱՆՔ-ՀԻՄՆԱՎՈՐՈՒՄ
«ՄԱԿ-ի Ռասայական խտրականության բոլոր ձևերի վերացման մասին միջազգային կոնվենցիայի իրականացման վերաբերյալ Հայաստանի Հանրապետության 7-10-րդ համատեղ պարբերական ազգային զեկույցը հաստատելու մասին» ՀՀ կառավարության արձանագրային որոշման նախագծի ընդունման

	ՄԱԿ-ի Ռասայական խտրականության բոլոր ձևերի վերացման մասին միջազգային կոնվենցիան Հայաստանի Հանրապետության կողմից վավերացվել է 1993թ. հունիսի 23-ին:
	Համաձայն կոնվենցիայի 9-րդ հոդվածի, մասնակից պետությունները պարտավորվում են ՄԱԿ-ի Գլխավոր քարտուղարին պարբերաբար ներկայացնել զեկույցներ իրենց նախաձեռնած օրենսդրական, դատական, վարչական կամ այլ միջոցառումների մասին` ՄԱԿ-ի Ռասայական խտրականության վերացման հարցերով կոմիտեի քննարկմանը ներկայացնելու համար:
	2011թ. մարտին ՄԱԿ-ի Ռասայական խտրականության բոլոր ձևերի վերացման հարցերով կոմիտեին դիտարկեց ՀՀ 5-րդ և 6-րդ համատեղ զեկույցը, ինչի արդյունքում ընդունվեցին համապատասխան հանձնարարականներ, որոնց կատարման մասին երկիրը պետք է տեղեկացնի Կոմիտեին` հաստատված ժամկետների համաձայն:
	Ելնելով վերոհիշյալից` ՀՀ ԱԳՆ-ի համակարգմամբ ստեղծվել էր միջգերատեսչական աշխատանքային խումբ, որը մշակել է 7-10-րդ համատեղ պարբերական զեկույցը:
«ՄԱԿ-ի Ռասայական խտրականության բոլոր ձևերի վերացման մասին միջազգային կոնվենցիայի իրականացման վերաբերյալ Հայաստանի Հանրապետության 7-10-րդ համատեղ պարբերական ազգային զեկույցը հաստատելու մասին» ՀՀ կառավարության որոշման նախագծի ընդունման անհրաժեշտությունը բխում է Հայաստանի Հանրապետության կառավարության 2007թ. նոյեմբերի 23-ի թիվ 1483-Ն որոշմամբ հաստատված «Հայաստանի Հանրապետության միջազգային պարտավորություններին համապատասխան Հայաստանի Հանրապետության ազգային զեկույցների պատրաստման և հաստատման կարգ»-ի 12-րդ կետի պահանջներից:

